
«Жасөспірімдердің құқықтары мен міндеттері.
Күні: 12.10.2025
Уақыты: 10:00–10:45
Өткізілген орны: АКТ залы
Қатысушылар: Педагог-психолог, ИДН инспекторы, тәрбие ісі жөніндегі орынбасары, 7–11 сынып оқушылары
Хатшы: тәлімгер: А.Таджибаева
І БӨЛІМ. Оқушылармен семинар
Алғашқы сөз кезегін директордың тәрбие ісі жөніндегі орынбасары Б.Шеримбетова алып, «Жасөспірімдердің құқықтары мен міндеттері» тақырыбын таныстырды. Оқушыларға өз құқықтары мен міндеттері, мектептегі тәртіп ережелері және олардың жеке жауапкершілігі түсіндірілді. Сонымен қатар, тренингтің негізгі мақсаты – жасөспірімдердің эмоционалдық саулығын қолдау, жақсы көңіл-күйді сақтау жолдарын көрсету және позитивті әлеуметтік қарым-қатынасқа үйрету екені айтылды.
Келесі сөз кезегін мектеп психологы  алды. Педагог-психолог тренинг барысында оқушылардың көңіл-күйін көтеру және эмоцияларын түсіну мақсатында бірнеше жаттығулар ұйымдастырды:
1. «Менің көңіл-күйім» жаттығуы – әр оқушы өз эмоциясын бір сөзбен сипаттап айтты. Мысалы: «қуаныштымын», «толқып тұрмын», «ыңғайсыз сезінемін», «қанағаттандым».
2. «Сәлемдесу шеңбері» жаттығуы – оқушылар бір-біріне жылы сөздер айтып, позитивті қарым-қатынас орнатты.
3. «Жақсы көңіл-күй рецепті» жаттығуы – әр топ өздерінің күнделікті өмірде көңіл-күйді көтерудің жолдарын ойлап тауып, бөлісті.
Тренинг барысында оқушылар өз эмоцияларын ашық білдірді, сенімді орта қалыптасты. Жаттығулар оқушылардың өз сезімдерін түсінуіне, стрессті жеңілдету жолдарын меңгеруіне және мектептегі оң атмосфераны қалыптастыруға септігін тигізді.
          Келесі сөз кезегін  Т.Кендырбаева арнайы баяндама жасады.
Әлеуметтік педагог  өз баяндамасында оқушыларға мектеп пен отбасының бірлесе әрекет етуінің маңыздылығын түсіндірді.
оқушылардың бос уақытын тиімді өткізу жолдары, Т.Кендырбаев ауіпті орта мен достық ықпалынан сақтану тақырыптарына тоқталды.
Сонымен қатар, мектеп тарапынан әлеуметтік қолдау мен қауіпсіз орта қалыптастыру бағытында жүргізіліп жатқан жұмыстармен таныстырды.

ІІ БӨЛІМ. ИДН инспекторының түсіндіруі
ИДН инспекторы С.Ауелбек  жасөспірімдердің құқықтары мен міндеттері туралы қысқаша түсіндірме берді. Инспектор:
· Мектептегі тәртіп ережелерін сақтау,
· Қоғамдық орындардағы өзін-өзі ұстау мәдениеті,
· Интернеттегі қауіпсіздік және жеке деректерді қорғау,
· Қиын жағдайларда құқық қорғау органдарына жүгіну жолдары
туралы нақты ақпарат берді.
Оқушылар тарапынан қойылған сұрақтар мен жауаптар:
1. 9-сынып оқушысы Анарбек Сауран : «Достардың арасында келіспеушілік болса, оны қалай дұрыс шешкен жөн?»
Жауап: Мамандар оқушыларға дау-дамайды сабырмен, әңгімелесу арқылы шешу, бір-бірін тыңдау, қажет жағдайда сынып жетекшіге немесе мектеп психологына жүгіну керектігін түсіндірді.
2. 10-сынып оқушысы Ерсайын Талшын: «Интернетте жағыхабарламалар келсе, қалай әрекет ету керек?»
Жауап: Инспектор киберқауіпсіздік талаптарын түсіндіріп, бейтаныс аккаунттарды бұғаттау, жеке мәліметтерді жарияламау, қажет жағдайда ата-анаға немесе құқық қорғау органдарына хабарласу қажеттігін атап өтті.
1. 10 сынып оқушысы Е.Ж. : «Мектепке телефон әкелмеу керектігі туралы Заң барма? Сабақ уақытысында мұғалім біздің телефонды алып қоя алама?»
Жауап: Педагог-психолог пен инспектор ата-аналар комитеті мен мектеп ішкі тәртіп ережелерімен таныстырып, электронды құрылғыларды сабақ уақытында пайдаланбау талаптары мектептің ішкі ережесінде көрсетілетінін түсіндірді. Мұғалімнің телефонды уақытша жинап алуына рұқсат бар екені, алайда оқушының жеке мүлкіне зақым келтірмеуі тиіс екені нақты айтылды.
Барлық қойылған сұрақтарға мамандар тарапынан толық, түсінікті және жас ерекшеліктеріне сәйкес жауаптар берілді. Жауаптарда мектеп тәртібін сақтау, интернеттегі қауіпсіздік ережелері, дау-дамайды дұрыс шешу тәсілдері және заңдық нормалар туралы нақты түсіндірмелер берілді. Оқушыларға күнделікті өмірде қолдануға болатын практикалық кеңестер ұсынылды.
Мамандар әрбір сұрақты жеке қарастырып, оқушылардың қауіпсіздігі мен құқықтық сауаттылығын арттыруға бағытталған ұсыныстарымен бөлісті. Кездесу барысында оқушылар белсенділік танытып, қоғамдағы өз мінез-құлқы мен қауіпсіздік мәдениетін қалыптастырудың маңызды екенін түсінді.
ІІІ БӨЛІМ. Әкімшілікпен талқылау
Тренинг аяқталғаннан кейін ИДН инспекторы, мектеп директоры, тәрбие ісі жөніндегі орынбасары және педагог-психолог арасында жұмыс барысы талқыланды:
· Оқушылардың құқықтық және эмоционалдық сауаттылығын арттыру мақсатында тұрақты тренингтер өткізу маңыздылығы атап өтілді.
· Тәуекел топтағы оқушыларға жеке психологиялық қолдау көрсету жалғастырылады.
· Психологтар оқушылардың эмоционалдық жағдайын бақылау үшін деректерді жинап, журналға тіркеді.
Қорытынды:

1. "Қауіпсіз балалық шақ" жобасы аясындағы алдын алу шаралары жүйелі түрде жалғасын табатын болды.
2. Оқушылар арасында заң мен тәртіпті сақтау, өз ісіне жауапкершілікпен қарау, қауіпсіз мінез-құлық қалыптастыру бағытындағы жұмыстар күшейтіледі.
3. Ата-аналар мен мектеп қызметкерлеріне балалардың тәртібі мен қауіпсіздігіне бірлесе назар аудару ұсынылды.

Тәрбие ісі жөніндегі орынбасары: 		Б.шеримбетова
Хатшы: 							А.Таджибаева
Педагог-психолог: 					Ұ.Қалмұратова 
ИДН инспекторы: 					С.Ауелбек


